
Abstract: This article discusses the social welfare system and policy in modern Mongolia. The transition from a socialist social security to market based social security was taken place in that country. The author focuses on program types, coverage, financing and distribution of current social welfare policies. Finally, he highlights some of the most challenges in social welfare policy.

Удиртгал
Шилжилтээс өмнө Төв Ази болон Монголд нийгмийн хамгааллын суурь тогтолцоо зөвлөлт маягийн нийтийн сайн сайхны төрийн дэглэмээр хөгжиж байв42. Зөвлөлтийн тогтолцооны нэгэн адил, Монгол улсад нийгмийн хамгааллын бодлого гурван а) ажилчид болон төрийн албан хаагчдын нийгмийн даатгал, б) хөдөө аж ахуйн нэгдлийн гишүүдийн нийгмийн даатгал, в) зарим бүлгүүдийн нийгмийн хангамж (ахмад настан, тахир дутуу иргэд, ганц бие эцэг эхчүүд, өнчин хүүхдүүд, гурваас дээш хүүхэдтэй гэр бүл, хүүхдийн цэцэрлэг, хүүхдийн өдөр өнжүүлэх болон бусад), г) бүх иргэдийн үнэ төлбөргүй эрүүл мэндийн болон эмнэлгийн үйлчилгээ гэсэн дөрвөн чиглэлээр хөгжсөн бөгөөд институцийн шинжээр а) улсын тэтгэвэр, б) улсын тэтгэмж, болон в) улсын асрамж гэсэн гурван багц арга хэмжээний төрлөөс бүрдэж байв43.
Ардчилсан Монгол улсад шинэ үндсэн хуулиа 1992 онд баталсан бөгөөд “Хүмүүнлэг, иргэний ардчилсан” нийгэм байгуулах зорилтыг тунхагласан байна. Шинэ үндсэн хуулийн хүрээнд хүний 18 зүйлийн эрх, эрх чөлөөг тунхагласан бөгөөд иргэний эрх, эрх чөлөөний тухай 16-р зүйлийн 5-д “Өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд, мөнгөний тусламж авах эрхтэй” хэмээн заасан нь нийгмийн хамгаалалд холбогдох үндсэн зохицуулалт юм. 1993-1994 оноос зах зээлийн үеийн нийгмийн хамгааллын хуулиудыг баталж эхэлсэн бөгөөд 1995 он гэхэд өнөөгийн Монголын нийгмийн хамгааллын тогтолцооны үндэс суурь тавигдсан байна.44 Өнөөдрийн байдлаар, Монголын нийгмийн хамгааллын тогтолцоо нь нийгмийн даатгал, нийгмийн халамж, хөдөлмөр эрхлэлтийг дэмжих бодлого, болон гэр бүлийн бодлого зэрэг салбаруудаас бүрдэж байна. Өмнөх тогтолцооны үед, нийгмийн халамжийн бодлого нь социалист нийгмийн хангамжийн хүрээнд хөгжиж байсан бол, шилжилтийн дараачаас зах зээлийн эдийн засаг бүхий орон болохын хувьд бие даасан байдлаар хөгжиж шаардлагатай болсон билээ.






42	Ai-guo, L. (2010). The Impact of Transition to the Market Economy on Welfare Changes: Lessons from the Expe- rience of Asian Transitional Economies*. In U. Nations, World Economy and China (pp. 45-56). Washington: UN.
43	Ванданмагсар, Ц. С. (2002). Нийгмийн даатгалын үүсэл, хөгжил, шинэчлэл. УБ.Л.Пүрэвдорж. (1986). БНМАУ дахь нийгэм хангамжийн эдийн засаг эрхийн асуудал. Улаанбаатар: УХГ,
44	Ч.Дагвадорж. (2004) Нийгмийн хамгааллын онол, туршлага, харьцуулалт. УБ

Нийгмийн халамжийн хөтөлбөрүүд
Судлаачид нийгмийн халамж, нийгмийн даатгал, гэр бүлийн бодлого, болон хөдөлмөр эрхлэлтийг дэмжих бодлого гэх мэт нийгмийн бодлогын үндсэн салбаруудын ялгаа заагийг авч үзэх нь олонтаа. Нийгмийн халамж нь шимтгэл суурилаагүй, татвараар санхүүждэг бөгөөд ядуу болон эмзэг бүлгийн хүмүүст тогтвортой хийгээд хүлээн зөвшөөрөхуйц амьдралын түвшинг хангахын тулд боловсруулсан бодлого юм45. Энд, нэг талаас улсын төсвөөс санхүүждэг, нөгөө талаас эмзэг бүлэг болон ядуу орлого багатай хэсэгт чиглэдэг гэсэн хоёр үндсэн шинж чанар буй.
Ардчилсан дэглэм, зах зээлийн эдийн засагт шилжсэний дараа Монголын нийгмийн халамжийн тогтолцоо хоёр үндсэн чиглэлээр замнасан болно. Нэг талаас, Монголын нийгмийн халамжийн тогтолцоо нь социализмын үед хэрэгжиж байсан халамжийн хөтөлбөр хийгээд үйлчилгээнүүдийг өвлөн авсан юм. Жишээлбэл, ахмад настан болон ХБХ46-ний дэмжлэг, тусламж, алдар цолтой ахмадын тэтгэмж, олон хүүхэдтэй эхийн тэтгэмж, жирэмсэн болон хөхүүл хүүхэдтэй эхийн тэтгэмж зэрэг нь өмнөх тогтолцооны үед хэрэгжиж байв. Нөгөө талаас, ОНОТХҮ47, ХЭБ48, ядууст чиглэсэн тэтгэмжүүд, ХМХ49 зэрэг шинэ хөтөлбөрүүд бий болсон юм
Монгол улсын нийгмийн халамжийн бодлого, эрх зүйн орчин хэд хэдэн удаа өөрчлөгдөж ирсэн байна. Нийгмийн халамжийн багц хуулийг 1995 онд анх баталснаас хойш 2000, 2008 онд нэмэлт, өөрчлөлт оруулж, 1998, 2005, 2012 онд гурван удаа шинэчлэн найруулжээ. Сүүлийн хорин жилд хийгдсэн эдгээр өөрчлөлтүүд нь, тухайлбал 1995 оны анхны хуульд эмзэг бүлэгт чиглэсэн тэтгэвэр, тэтгэмж, хөнгөлөлтүүд, 1998 онд төрөлжсөн асрамжийн үйлчилгээ, 2005 онд хүүхдийн нөхцөлт мөнгөн тэтгэмж, ОНОТХҮ, 2012 онд хүнс тэжээлийн дэмжлэг үзүүлэх үйлчилгээ зэргийг тус тус хуульчилж өгснөөрөө онцлог юм.
Монгол улсад хэрэгжиж буй нийгмийн халамжийн хөтөлбөрүүдийг 11 төрөлд ангилан авч үзэж болно. Эдгээр нь: 1) Нийгмийн халамжийн тэтгэвэр, 2) Нийгмийн халамжийн тэтгэмж, 3) ОНОТХҮ, 4) Ахмад настны дэмжлэг, 5) ХБХ-ний тусламж, хөнглөлөлт, 6) Эхчүүдэд зориулсан тэтгэмж, 7) ХЭБ, 8) Алдар цолтой ахмад настны тэтгэмж, 9) ХМХ; 10) Төрөлжсөн асрамжийн үйлчилгээ; болон 11) ХЭБ хөтөлбөрийн үр шим хүртэгчдийг ЭМД50-ын шимтгэлээс чөлөөлөх зэрэг болно. Энд дурдсан хөтөлбөрүүдийн хүрээнд хэрэгжих арга хэмжээ болон зорилтот бүлгийн талаар Хүснэгт 1-д авч үзэв.
Хүснэгт 1: Монголын нийгмийн халамжийн хөтөлбөр ба үйлчилгээний хураангуй

	No
	Хөтөлбөрийн нэр
	Зорилтот бүлэг, үр шим хүртэгч, төрөл

	1
	Нийгмийн халамжийн тэтгэвэр
	· Халамжийн тэтгэвэр 5 зорилтот бүлэгт чиглэсэн

	2
	Нийгмийн халамжийн тэтгэвэр
	· Асаргааны 5 төрлийн тэтгэмж
· Онцгой тохиолдлын болон амьжиргааг дэмжих 6 төрлийн тэтгэмж

	3
	ОНОТХҮ
	· Олон	нийтийн	оролцоонд	түшиглэсэн	халамжийн үйлчилгээний 9 төрөл

	4
	Ахмад настны дэмжлэг
	· Халамжийн сангаас олгох 6 төрлийн дэмжлэг
· Ахмад насны 4 интервалаар ялгаатай олгох насны хишиг

	5
	ХБХ-ний тусламж, хөнгөлөлт
	· 16 төрлийн тусламж, хөнгөлөлт



45	Margaret Grosh, C. N. (2008). For protection and promotion: the design and implementation of eff ective safety nets. Washington DC: WB.
46	Хөгжлийн бэрхшээлтэй хүн
47	Олон нийтийн оролцоонд түшиглэсэн халамжийн үйлчилгээ
48	Хүнсний эрхийн бичиг
49	Хүүхдийн мөнгө хөтөлбөр
50	Эрүүл мэндийн даатгал

	6
	Эхчүүдийн тэтгэмж
	· “Цалинтай ээж” хөтөлбөр
· “Алдарт эх”-ийн тэтгэмж
· Жирэмсэн эхийн тэтгэмж

	7
	ХЭБ
	· ООТА1-ын оноонд үндэслэн ядуу өрхөөс сонгогдсон гишүүн

	8
	Алдар цолтой ахмадын нэмэлт
	· Алдар цолтой ахмадуудад зориулсан 5 төрлийн нэмэлт

	9
	ХМХ
	· Босго онооноос доогуур ООТА-ын оноо бүхий өрхийн хүүхдүүд

	10
	Төрөлжсөн асрамжийн үйлчилгээ
	· Ахмад настан, ХБХ-нийг байрлуулан асрамжлах үйлчилгээ

	11
	ЭМД-ын шимтгэлээс чөлөөлөх
	· ХЭБ	хөтөлбөрт	хамрагдсан	хүмүүсийн	ЭМД-ын шимтгэлийг МУЗГ төлөх



Нийгмийн халамжийн санхүүжилт
2018 онд нийгмийн халамжийн зардал 619.8 тэрбум төгрөгт хүрсэн бөгөөд ойролцоогоор ДНБ-ний 1.9% байна. (Зураг 1). “Хүний хөгжил сан”-д байгалийн баялгаас хуримтлагдсан гэнэтийн орлогыг дахин хуваарилах улс төрийн сонгуулийн хөтөлбөрийг хэрэгжүүлэхтэй холбоотой нэг удаагийн хөтөлбөрүүдийг санхүүжилсний улмаас 2011 онд Монгол улсын нийгмийн халамжийн зардал 911.3 тэрбум төгрөг буюу ДНБ-ний 8 хувьд хүрсэн юм.
Зураг 1: Сүүлийн таван жилийн нийгмийн халамжийн зардалЗардал, тэрбум төгрөгөөр

Баялгийг иргэн бүрт хуваарилах зорилго бүхий бодлого зогссонтой холбоотой 2013 оноос хойш халамжийн зардал буурч ирсэн байх ба харин ХМХ цааш хэрэгжсэн билээ. 2015 оны ДБ-ны тайланд Монгол улс бүс нутагтаа төдийгүй, дэлхийн улс орнуудын дунд нийгмийн халамжийн зардал өндөртэй улс болохыг дурджээ51. Түүнчлэн, 2018 оны ДБ-ны тайланд дурдсанаар Зүүн ази, номхон далайн бүс нутгийн нийгмийн халамжийн дундаж зардал 1 хувь байсан ч, улс орнуудын хувд ихээхэн хэлбэлзэлтэй байсан юм. Нийгмийн халамжийн зардал улс орнуудын хувьд ДНБ-ны 0.2-оос 6.5 хувьд хүртэл байсан бол дэлхийн дундаж нь 1.54 хувь байв52. Хамгийн сүүлийн үеийн тооцооллоор Монгол улсын нийгмийн халамжийн зардал дэлхийн дундажтай ойролцоо байна. Хэдийгээр, ДНБ-ний нэрлэсэн утгаар өссөн үр дүн буй ч, ядуусын хувьд хамрах хүрээ, өгөөмөр байдал үлэмж буурсан учраас зохистой хөгжил биш

51	The State of Social Safety Nets-2018. Washington: World Bank. 2015
52	The State of Social Safety Nets-2018. Washington: World Bank. 2018

гэдгийг тэмдэглэх хэрэгтэй. Хэрэв өсөлтийн түвшинг ХМХ-ийг оруулахгүйгээр тооцоолвол, 2016-2018 оны хооронд нийгмийн халамжийн зардал бодит байдал дээр 58 хувиар нэмэгдсэн. ХМХ-ийг оруулвал, энэ хугацаанд өсөлтийн түвшин 29 хувь байжээ (Хүснэгт 2).
Хүснэгт 2: Нийгмийн халамжийн зөрдөл, 2016-2018, тэрбум төгрөгөөр

	
№
	
Хөтөлбөрүүд
	
2016
	
2017
	
2018
	Өөрчлөлт хувиар, 2016-2018
	Нийт дүнд эзлэх хувь

	
	
	
	
	
	
	(ХМХ-ийг оруулаад)
	(ХМХ-ийг оруулахгүйгээр)

	1
	Нийгмийн халамжийн тэтгэвэр
	89.0
	88.5
	98.0
	10%
	15.8%
	23.9%

	2
	Асаргааны тэтгэмж
	34.0
	35.9
	40.7
	20%
	6.6%
	9.9%

	3
	Онцгой байдлын болон асаргааг дэмжих мөнгөн этгэмж
	13.6
	11.8
	28.6
	110
	4.6%
	7.0%

	4
	Эхчүүдийн тэтгэмж (цалинтай ээж хөтөлбөрийг оруулаад)
	36.9
	35.5
	110.2
	199%
	17.8%
	26.8%

	5
	ОНОТХҮ
	1.6
	1.3
	2.4
	50%
	0.4%
	0.6%

	6
	Ахмад настны дэмжлэг, насны хишиг
	25.2
	42.9
	48.5
	92%
	7.8%
	11.8%

	7
	Ахмад настны үйлчилгээ
	
	
	0.2
	
	
	

	8
	ХБХ-ний тусламж, хөнгөлөлт
	9.2
	9.4
	10.3
	12%
	1.7%
	2.5%

	9
	Алдар цолтой ахмад настны нэмэгдэл
	4.7
	4.4
	5.1
	9%
	0.8%
	1.2%

	10
	“Алдарт эх” тэтгэмж
	28.5
	28.6
	28.5
	
	4.6%
	6.9%

	11
	ХЭБ
	16.6
	20.4
	37.7
	127%
	6.1%
	9.2%

	12
	Үндэстний цөөнхийн тэтгэмж
	0.5
	0.6
	0.5
	
	0.1%
	0.1%

	13
	ХМХ
	220.8
	257.6
	209.0
	-5%
	33.7%
	

	Нийт (ХМХ-ийг оруулахгүйгээр)
	259.8
	279.3
	410.7
	58%
	
	100%

	Нийт (ХМХ-ийг оруулаад)
	480.6
	536.9
	619.7
	29%
	100.0%
	


Эх сурвалж: ХНХЯ, 2019 оны 02 сар
2018 онд нийгмийн халамжийн нийт зардлын 34 хувийг эзэлж байсан хамгийн том хөтөлбөр болох ХМХ-ийн нийт зардал нь 2016 оноос 2018 онд 5 хувиар буурсан байна. Энэ нь уг хөтөлбөрт хамрагдах шалгуур үзүүлэлтийг тодорхойлохдоо ОТА-аар тодорхойлсон өрхийн онооны босгыг хэрэглэж, хамрах хүрээг нийт хүүхдийн 80 хувь болгож бууруулсантай холбоотой.
0-3 хүртэлх насны хүүхдээ бүтэн цагаар асарч буй эхчүүдэд зориулсан “Цалинтай ээж” хөтөлбөрийг шинээр хэрэгжүүлсэн учраас эхчүүдэд зарцуулсан нийгмийн халамжийн зардлын хэмжээ 199 хувиар өссөн байна. 2017 онд 65-аас дээш насны ахмад настнуудад жилд хоёр удаа тэтгэмж олгох “Насны хишиг” хөтөлбөрийг бий болгосон тул ахмадын дэмжлэгийн зардал 92 хувиар өссөн байна. 2017 онд МУЗГ “Өртгөтгөсөн санхүүгийн дэмжлэг” хөтөлбөрөөс тавьсан нөхцөлийн хүрээнд ХЭБ хөтөлбөрийн хамрах хүрээг хоёр дахин нэмэгдүүлсэн юм. Үр дүнд нь уг хөтөлбөрийн хамрах түвшин 2016 онтой харьцуулахад 2018 онд 127 хувиар өсчээ. Түүнээс гадна, 2018 оны хэрэглэгчийн үнийн индексийг ашиглан нийгмийн халамжийн тэтгэвэр, тэтгэмжийн хэмжээг нэмэгдүүлсэн нь нийгмийн халамжийн нийт зардал өсөн нэмэгдэхэд хувь нэмрээ оруулжээ.
ХМХ-ийн дараа эхчүүдэд зориулсан тэтгэмж, нийгмийн халамжийн тэтгэвэр, асаргааны (асруулагч болон асрагчийн) тэтгэмж, ХЭБ зэрэг хөтөлбөрүүд нь нийгмийн халамжийн зардлыг ихээхэн хэмжээгээр хуваалцаж байна.

Нийгмийн халамжийн хамрах хүрээ ба хуваарилалт
Нийгмийн халамжийн хөтөлбөрүүдээс ХМХ, ахмадын дэмжлэг, эхийн тэтгэмж, ахмад настны дэмжлэг зэрэг бүлгийн аргад суурилсан хөтөлбөрүүд нь хамрах хүрээ хамгийн ихтэй байхад хувь хүний хэрэгцээнд суурилсан нийгмийн халамжийн тэтгэвэр, нийгмийн халамжийн тэтгэмж зэрэг хөтөлбөрүүд нь хамрах хүрээ харьцангуй доогуур байна. Доорх Хүснэгт 3-т 2018 оны байдлаар халамж хүртэгсдийг хөтөлбөрийн төрлүүдээр үзүүлэв.
Хүснэгт 3: Нийгмийн халамжийн хөтөлбөрүүдэд хамрагдсан хүний тоо, 2018 он

	№
	Хөтөлбөрүүд
	Хамрагдагсдын тоо

	1
	Нийгмийн халамжийн тэтгэвэр
	59,963

	2
	Нийгмийн халамжийн тэтгэмж
	116,687

	3
	Хүүхдийн мөнгө
	912,000

	4
	“Алдарт эх”-ийн одонгийн тэтгэмж
	216,679

	5
	Жирэмсэн, хөхүүл, ганц бие эхчүүдийн тэтгэмж
	262,541

	6
	Нийгмийн халамжийн үйлчилгээ
	12,430

	7
	Ахмад настны дэмжлэг
	368,408

	8
	ХБХ-ний тусламж, хөнгөлөлт
	54,407

	9
	Алдар цолтой ахмадын тэтгэмж
	5,355

	10
	Үндэсний цөөнхийн тэтгэмж
	390

	11
	ХЭБ
	253,468

	
	Нийт
	2,269,427


Эх сурвалж: Нийгмийн халамжийн захиргааны статистик мэдээ, 2019 оны 02 сар
Дээрх хүснэгтэд байгаа халамж хүртэгсдийн тоо нь хөтөлбөрүүдэд хамрагдсан хүмүүсийг давхардсан байдлаар харуулж байгаа бөгөөд харин тэднийг давтаагүй байдлаар харуулж буй цэвэр үр шим хүртэгчдийн тоо биш юм. Судалгааны үр дүнгээс харахад хамгийн багадаа нэг хөтөлбөрөөс үр шим хүртэгчийн тоог давхцалгүйгээр 1.69 сая хэмээн тооцоолж байна.
Зураг 2: Нийгмийн халамжийн хөтөлбөрүүдэд хүн амын бүлгүүдийн хамрагдаж буй байдал, 2018 он*80%

Эх үүсвэр: (Эрдэм Партнерс, 2019)


Энэ нь 2018 онд Монгол улсын хүн амын талаас илүү хувь нь (52%) багадаа нийгмийн халамжийн нэг хөтөлбөрт хамрагдсан гэсэн үг юм. Зураг 2-д буй нийгэм-хүн ам зүйн бүлгүүдийг харьцуулсан байдлаас харахад хүүхэд, ХБХ, ахмад настнуудын халамжид хамрагдах байдал хамгийн өндөр байна. Эхчүүдийн хөтөлбөрөөс хамааран, бүхий л насныхны хувьд эмэгтэйчүүд эрэгтэйчүүдэээс нийгмийн халамжид үлэмж илүү хамрагддаг (Зураг 3). Нийгмийн халамжийн нийт үр шим хүртэгчдийн ойролцоогоор 42 хувь нь 18-40 насны эмэгтэйчүүд байгаа бөгөөд энэ нь цалинтай ээж хөтөлбөрөөс үр шим хүртэгсдийн оргил нас болж байна.

Эмэгтэйчүүдийн хувьд тэдний тэтгэврийн нас болох 55 наснаас эхлэн халамжид хамрагдсдын тоо мэдэгдэхүйц өсч байна. Эрэгтэйчүүдийн хувьд тэдний тэтгэврийн нас болох 60 наснаас эхлэн тийм ч их өсөлт ажиглагдахгүй болов ч, насны хишиг хөтөлбөрийн босго нас болох 65 наснаас халамжид хамрагдагсдын тоо огцом өсч байгаа юм.
Зураг 3: 18-аас дээш насны халамж хүртэгчдийн насны тархалт, хүйсээрЭрэгтэй

Эх үүсвэр: (Эрдэм Партнерс, 2019)19

Зураг 5-д харуулсанчлан, нийт халамж хүртэгсдийн хамгийн ядуу хорин хувьд нийт халамжийн зардлын 34 хувийг хуваарилж байгаа бол хамгийн чинээлэг 20 хувьд дээрх зардлын 10 хувийг хуваарилж байна. Энд нийгмийн халамжийн нийт зардал болон түүнээс үр шим хүртэгсдийн амьжиргааны түвшин хооронд илэрхий сөрөг харьцаа байгаа юм. Гэвч, зарим хүмүүс ООТА-ын мэдээллийн санд бүртгэгддэггүй, тэдгээр хүмүүс нь өндөр хэрэглээтэй хүмүүс байх магадлалтай учраас амьжиргааны түвшин хамгийн өндөр 20 хувьд зарцуулагдаж байгаа нийгмийн халамжийн зардал нь доогуур тооцогдож байгааг тэмдэглэх хэрэгтэй.
Зураг 5: НХ-ын зардлын хуваарилалт, халамж хүртэгчдийн амьжиргааны түвшний 5 бүлгээр10%

Эх үүсвэр: (Эрдэм Партнерс, 2019)
2013 онд ДБ-ны зүгээс хүн амын амьжиргаа хамгийн доогуур 20 хувьд багтаж байгаа хүмүүс нийгмийн халамжийн шилжүүлгийн 34 хувийг авч байгааг тооцолсон. Нийгмийн халамжийн нийт зардал өнөөдөр хүн амын бүлгүүдэд хэрхэн хуваарилагдаж буй байдал нь уг судалгааны үр дүнтэй бараг ижил байна.
Зураг 4-т нийгмийн халамжийн хөтөлбөрүүд нь амьжиргааны бүлгүүдэд хэрхэн хуваарилагдаж буйг харуулж байна. Нийгмийн халамжийн үр шим хүртэгсдийн 29 орчим хувь нь хүн амын амьжиргааны хамгийн ядуу 20 хувьд, 12 хувь нь хамгийн чинээлэг 20 хувьдхамаарч байна. Амьжиргааны бусад бүлгүүдэд 18-аас 21 хувь хүртэл жигд хуваарилагджээ. ХМХ нь нийгмийн халамжийн хөтөлбөрөөс үр шим хүртэгсэд амьжиргааны таван бүлгүүдэд хуваарилагдах байдалд томоохон нөлөө үзүүлж байна. Хэрэв, уг хөтөлбөрийг хасч тооцвол, хамгийн ядуу 20 хувьд байгаа халамж хүртэгсдийн эзлэх хэмжээ 48 хувь хүртэл өсч, харин амьжиргааны дунд бүлгүүдэд 5-7 хувиар буурч байна. Өөр нэг чухал асуудал бол ядуу хүмүүсийн хэдэн хувь нь нийгмийн халамжид хамрагдаж байна вэ? Зураг 6-т 2018 онд амьжиргааны бүхий л бүлгүүдээс халамжид хамрагдсан хүмүүсийн хувийг харуулснаар энэхүү асуултад хариулж байгаа юм.
Зураг 6: Амьжиргааны тэнцүү таван бүлгээр нийгмийн халамж хүртэгсдийн хувь, нийт халамж хүртэгсдэд эзлэх хувьХМХ, ХЭБ хөтөлбөрийг оруулахгүйгээр	ХМХ-г оруулахгүйгээр	ХМХ-г оруулснаар

Эх үүсвэр: (Эрдэм Партнерс, 2019)
Дээрхээс гадна, халамжийн хуваарилалтын нэг чухал хэмжүүр бол амьжиргааны ялгаатай бүлгүүд дэх хамгийн багадаа нэг хөтөлбөрт хамрагдсан хүмүүсийн тоо юм. Хэрэв ХМХ-ийг оруулан тооцвол, хамгийн багадаа нийгмийн халамжийн нэг хөтөлбөрт хамрагдсан хүмүүс хамгийн ядуу 20 хувиас халамж хүртэгсдийн 87 хувийг эзэлж байв. Энэ үзүүлэлт ХМХ-ийг оруулахгүй тооцоолвол 72 хувь хүртэл буурч байна. 2013 оны ДБ-наас хийсэн судалгааны тайланд ХМХ-ийг оруулж тооцвол 62 хувь, оруулахгүйгээр 29 хувь байсан үр дүнтэй харьцуулахад эдгээр нь ихээхэн өндөр өсөлт өсөлтүүд болж байна.
Зураг 7: ӨМНС-д бүртгэлтэй хүн амын халамжийн ямар нэг хөтөлбөрт хамрагдсан хувь, амьжиргааны түвшний бүлгээр

Эх үүсвэр: (Эрдэм Партнерс, 2019)

Нийгмийн халамжийн шинэ хөтөлбөрүүд бий болсон хэдий ч, амьжиргааны бүлгүүд дэх нийт зардлын хуваарилалтад томоохон өөрчлөлтүүд алга байна. Өөрөөр хэлбэл, 2013-2018 оны хооронд хамгийн ядуу 20 хувьд хуваарилагдсан халамжийн нийт зардлын хуьвьд ихээхэн өөрчлөлт бий болоогүй ч, энэ бүлгээс халамж хүртэгсдийн тоо үлэмж өссөн байна. Хамгийн ядуу 20 хувьд багтаж байгаа хүмүүсийн 99 хувь нь халамжид хамрагдсан байгаа нь 2018 онд ХЭБ хөтөлбөрийн үр шим хүртэгсдийн тоог хоёр дахин нэмэгдүүлсний үр дүн юм.
ДБ-ны тооцооллоор, хамгийн ядуу 20 хувьд багтаж буй хүмүүсийн дунджаар 45 хувь нь нийгмийн халамжийн үр шим хүртэгсэд байна. Энэ үзүүлэлт орлогын ангиллын хувьд Монгол улс багтаж байгаа дундын доод орлоготой орнуудын хувьд 43 хувь байна. Хамгийн ядуу хорин хувьд байгаа хүмүүсийн 72 хувийг хамруулснаараа, Монгол улс ижил орлогын ангилал бүхий орнуудтай харьцуулахад илүү хамруулалт бүхий нийгмийн халамжийн тогтолцоотой орон юм.
Мэдээллийн санд буй нийгмийн халамжийн зардлын хэмжээ нь 2018 оны нийгмийн халамжийн зардал болох 619.7 тэрбум төгрөгийн 85.2 хувь юм. Зардлын багагүй хэсэг болох үлдсэн 14.8 хувь нь магадгүй амьжиргааны түвшин өндөртэй хүмүүст хуваарилагдсан бөгөөд тэдгээр хүмүүс нь ерөөс ООТА-ын мэдээллийн санд бүртгэгдээгүй байж болно. ООТА-аар хийсэн өрхийн амьжиргааны түвшин тодорхойлох судалгаа нь амьжиргааны түвшин өндөртэй оршин суугчид бүхий газарт амьдардаг өрхүүд тэд уг судалгаанд хамрагдах хүсэлт гаргасан тохиолдолд л хамруулахаар зохион байгуулагддаг. Нийгмийн халамжийн үр шим хүртэгчдийг тэдний ООТА-аар тооцоолсон амьжиргааны түвшний оноогоор нь тэнцүү таван бүлэгт хуваасан болно. Зураг 8-д нийгмийн халамжийн хөтөлбөр тус бүрийн зардал нь амьжиргааны түвшний дээрх таван бүлэгт хэрхэн хуваарилагдаж буйг харуулж байна.
Зураг 8: НХ-ийн хөтөлбөрүүдийн зардлын хуваарилалт, халамж хүртэгчдийн амьжиргааны түвшний бүлгээр

Эх үүсвэр: (Эрдэм Партнерс, 2019)
ХЭБ хөтөлбөр нь нийт зардлын 99 хувийг хүн амын амьжиргааны түвшин хамгийн бага 20 хувьд хуваарилж буй утгаараа ядууст хамгийн их чиглэсэн хөтөлбөр юм. Алдар цолтой ахмад настанд чиглэсэн хөтөлбөрийн зардлын 65 хувь нь хүн амын амьжиргааны түвшин хамгийн ихтэй 20 хувьд хуваарилагдаж байгаа нь чинээлэг хэсэгт чиглэсэн хөтөлбөр болох нь тодорхой байна. Бусад хөтөлбөрүүдийн хувьд ядууст чиглэсэн хуваарилалт нь амьжиргааны түвшин өндөр хүмүүст хуваарилж буй зардлаас үл ялиг их байгаа учир тэдгээрийн “ядуусын төлөө” чиг баримжаа сул гэж болно. Зураг 8 нийгмийн халамжийн зардал нь хөтөлбөрүүдийн төрөл тус бүрээр халамж хүртэгчдийн амьжиргааны түвшний 5 бүлэгт, харин Зураг 9 энэхүү зардал нь бүхэлдээ амьжиргааны түвшний 5 бүлэгт хэрхэн хуваарилагдаж буйг тус тус харуулж байна.

Зураг 9: Хүн амын амьжиргааны түвшний бүлгүүдэд ногдож байгаа НХ-ийн хөтөлбөрийн зардал, нийт зардалд эзлэх хувиар

Эх үүсвэр: (Эрдэм Партнерс, 2019)
Зураг 8 болон 9-аас “Яагаад нийгмийн халамж баялгийн хуваарилалтын буюу амьжиргааны түвшин хамгийн өндөр 20 хувьд шилжих хэрэгтэй вэ?” гэсэн асуулт логикоор урган гарч байна. Зураг 8-д үзүүлсэнчлэн, амьжиргаа хамгийн өндөртэй болон удаах 20 хувьд очиж буй дийлэнхи шилжүүлэг нь ХМХ, эхчүүдийн тэтгэмж зэрэг хөтөлбөрүүдэд хамаарч байгаа бөгөөд дээрх хоёр бүлэгт багтаж буй харьцангуй чинээлэг өрхүүдэд очиж буй тэтгэмжийг бууруулах замаар нийгмийн халамжийг зорилтот бүлэгт чиглүүлэх асуудлыг зарим талаар сайжруулж болох юм.
Нийгмийн халамжийн тогтолцооны сорилтууд
Өнөөгийн байдлаар 9 бүлэг ангиллын доор 60 гаруй хөтөлбөр хэрэгжиж байна. 2018 оны байдлаар тэдгээрийн 6 нь 100-гаас бага, 20 нь 100-1000, 14 нь 1000-5000, үлдсэн 20 хөтөлбөр нь 5000-аас дээш үр шим хүртэгчтэй байна. Өөрөөр хэлбэл, 2018  онд  Монгол улсын нийгмийн хамгааллын хөтөлбөрүүдийн гуравны хоёр орчим нь 5000-аас доош хүнийг хамарсан байна. Нийгмийн халамжийн хөтөлбөрүүдийн хэт жижиг хэсгүүдэд хуваагдсан байдал нь судлаачдад танил болсон асуудал бөгөөд тодорхой хэсгүүдийг тусгайлан бэхжүүлэх талаар зорилт дэвшүүлдэг. (for example, Carraro & Enkhtsetseg, 2016). Нийгмийн хамгааллын салбарт хамаарах 2016-2020 оны МУЗГ-ын үйл ажиллагааны мөрийн хөтөлбөрийн үндсэн зорилтуудын нэг нь тэтгэвэр, тэтгэмж, зорилтот бүлгийг тодорхойлох арга, хамрагдах шалгуур үзүүлэлтүүдийг сайжруулах, бэхжүүлэх зэргээр үр ашигтай хийгээд цогц байдлаар нийгмийн халамжийн тогтолцоог сайжруулах, оновчтой болгох явдал юм.
Өмнө, 2018 оны байдлаар Монгол улсын хүн амын 52 хувь нь багадаа нийгмийн халамжийн нэг хөтөлбөрт хамрагдсан ба нийгмийн халамжийн нийт зардлын 56 хувь нь үр шим хүртэгсдийн хамгийн ядуу 40 хувьд зарцуулагдсан талаар авч үзсэн. Ядуурлын түвшин 30 хувь орчимд хэлбэлзэж ирснийг тооцож үзвэл, нийгмийн халамжийн хөтөлбөрүүд ядуу давхаргаас цааш ихээхэн халисан бөгөөд үлэмж хэмжээний нөөц нь харьцангуй өндөр түвшний амьжиргаа бүхий хүмүүст хуваарилагдаж байна. 1.5 Хэсэгт авч үзсэнчлэн, ядуу өрхөд багтаж байгаа үр шим хүртэгч жилд дунжаар ядуурлын шугамны 24 хувьтай тэнцэхүйц 423 мянган төгрөгийг хүлээн авдаг. Энэ нь 2012 оны байдлаар Монгол улсын хувьд тооцогдсон түвшингээс үл ялиг өндөр байна. Хэдий тийм болов ч, нийгмийн халамжийн хөтөлбөрүүдийн өгөөмөр

байдлын түвшин нь хамгийн ядуу өрхүүдийн хувьд нийгмийн хамгааллын суурь үзүүлэлтийг баталгаажуулахад хангалтгүй юм.
Карраро Монгол улс  ДНБ-ны 1.62 хувьтай тэнцэхүйц нэмэлт шилжүүлгийг хоёр хөтөлбөрөөр дамжуулан хуваарилах замаар ядуурлыг устгаж чадна хэмээн тооцоолжээ. Хоёр хөтөлбөрийн зүгээс хүн амын хамгийн ядуу 20 хувьд үзүүлэх шилжих үр нөлөө нь ядуурлын шугамны 26 хувьтай тэнцэх болно.
Нийгмийн халамжийн хүрээнд зөвхөн 7 төрлийн нөхцөлт мөнгөн тэтгэмж байна. Тэдгээр нөхцөлт мөнгөн тэтгэмжүүд нь гол төлөв ХБХ болон ахмад настныг асарсны төлөө олгоход чиглэсэн байдаг. Тиймээс, халамжийн үр шим хүртэгчийн хөдөлмөрийн зах зээлийн оролцоог дэмжихтэй холбогдох нөхцөлт мөнгөн тэтгэмж албан ёсоор байхгүй юм. Нөхцөлт мөнгөн тэтгэмж нь нөхцөлт бус мөнгөн тэтгэмжтэй харьцуулахад удирдлага, хяналт шинжилгээ, үнэлгээний үйл ажиллагаа, өртөг илүү их шаарддагч, түүний ядууралд үзүүлэх үр нөлөө нь өндөр байдаг.
Нийгмийн халамжийн үр шим хүртэгсдийн хөдөлмөрийн зах зээлийн оролцоонд халамжийн хөтөлбөрүүд сөргөөр нөлөөлдөг тухай янз бүрийн судалгааны хүрээнд нотолсон нь бий. ДБ-аас 2012 оны “Өрхийн нийгэм эдийн засгийн судалгаа” болон ООТА-ын мэдээллийн санг ашиглан эконометриксийн шинжилгээ хийжээ. Энэхүү ажил нь нийгмийн халамжийн тэтгэмжүүд нь хөдөлмөр эрхлэх урам зоригт сөргөөр нөлөөлж, түүнийг сулруулдаг болохыг эконометриксийн үүднээс тодорхойлсон юм. Энэ нь нийгмийн халамжийн тэтгэмж авдаг өрхийн гишүүд хөдөлмөрийн зах зээлд идэвхитэй оролцоо багатай байх магадлалтай гэсэн утгатай.
МУИС-ийн судлаачид (Altantsetseg, et al., 2014) ҮСХ-ны “Ажиллах хүчний судалгаа”-г (2002-2003, 2007-2008, 2010) ашиглан хөдөлмөрийн зах зээлийн оролцооны төрлүүдийг судалсан байна. Судалгааны үр дүнд ямарваа хэд хэдэн хөтөлбөрүүдээс мөнгөн шилжүүлэг авдаг хүмүүс бусдаас ажилах хүчний доогуур оролцоотой байх хандлагын талаар статистикийн ач холбогдол бүхий үр дүн олджээ.
Нийгмийн халамжийн удирдлагын өнөөгийн сорилтууд нь хоёр үндсэн хүчин зүйлээс хамаарч бий болж байна: a) Нийгмийн халамжийн хөтөлбөрийн загварт тулгарч буй сорилтууд, ба b) институцийн хүчин зүйлийн сорилтууд.
6 төрлийн хөтөлбөрт бтагтаж байгаа 46 арга хэмжээний хүрээнд Халамжийн удирдлагын мэдээллийн сангийн (WAIS) мэдээллийн санд 327 дэд программ байгааг судалгааны явцад олж авсан юм. Эдгээр дэд программ бүр нь хамгийн багадаа нэг зүйлээр бусдаасаа ялгарах ба дэд программ бүрийн хувьд хувь хүний сонгогдох шалгуур нь тухайн тохиолдол тус бүрээр тодорхойлогдох хэрэгтэй болдог. АХБ, ХАХНХЯ-наас хувь хүмүүс нийгмйин халамжийн хөтөлбөрт хамрагдах өргөдөл гаргах бүрт түүнд олгох зөвшөөрөл өгөх үйл явц нь дахин дахин давтагдаж байх ба өргөдөл гаргах бүрт олон тооны баримтуудыг дагалдуулж бэлтгэх болдог талаар тэмдэглэсэн.
Институцийн хүчин зүйлээс хамаарсан сорилтууд нь: a) нийгмийн халамжийн ажилтнуудын дунах тэнвцэртэй бус ажлын ачаалал; c) чадавхжсан ажилтнуудын дутмаг байдал.
МУЗГ-ын 2010 оны 12 дугаар сарын 22-ны өдрийн “Нийгмийн үйлчилгээний жишиг норматив батлах тухай” 334 дүгээр тогтоолоор 1000-3000 хүн амтай суманд 1 нийгмийн ажилтан ажиллуулах бөгөөд нэмэгдсэн 3000 хүн тутамд нэг нийгмийн ажилтан нэмж ажиллуулах, 3000- 5000 хүн амтай хороонд 1 нийгмийн ажилтан ажиллуулах бөгөөд нэмэгдсэн 5000 хүн тутамд нэг нийгмийн ажилтан нэмж ажиллуулах норматив тогтоожээ. 2016 онд хийсэн судалгаагаар нийслэлийн 5 дүүрэгт нийгмийн халамжийн мэргэжилтний орон тоо 31-ээр дутагдалтай,

2 дүүрэгт 4-өөр илүүдэлтэй, зөвхөн 2 дүүрэгт норматив хангагдсан бол 9 аймагт 17-оор дутагдалтай, 7 аймагт 11 илүүдэл орон тоотой байна.
Шинэ тутам орж буй ажилтнуудад шаардлагатай мэдлэг, ур чадвар байнга дутагдаж байдаг учраас халаа сэлгээ өндөр байх нь хүний нөөцийн чадавхи сул байхад хүргэж байгаа юм. Сүүлийн үеийн мэдээллээр, сум, хорооны нийгмийн ажилтны зөвхөн 33.4 хувь нь нийгмийн ажлын сургалтанд хамрагдсан, үлдсэн 66.6 хувь нь ийм туршлага үгүй ажээ.
Нийгмийн халамжийн удирдлагын өөр нэг чухал асуудал бол хяналт шинжилгээ, үнэлгээний чадавхи сул байгаа явдал юм. Хяналт шинжилгээ, үнэлгээ хийх ажлыг сайн боловсруулах хийгээд хэрэгжүүлэх нь нийгмийн халамжийн хөтөлбөрүүдийн үр нөлөөг сайжруулахад зайлшгүй зүйл юм. Өнөөгийн хяналт шинжилгээ, үнэлгээний хүрээ, нийгмийн халамжийн хөтөлбөрийн хэрэгжилт нь халамж хүртэгсдийн тоо, зарцуулсан зардалд тулгуурлан хийгдэж байгаа бөгөөд ядууралд үзүүлэх үр нөлөөнд анхаарлаа хандуулдаггүй.

